
	DEPARTMENT OF HEALTH SERVICES
Division of Long Term Care
F-01205EH (12/2015)
	STATE OF WISCONSIN

	IRIS TUS NEEG KOOM TXOJ KEV KAWM – KEV COJ ZOO NTAWM QHOV KEV PAB CUAM – KEV TSOM KWM XYUAS PEEV NYIAJ SIV
IRIS PARTICIPANT EDUCATION: PROGRAM INTEGRITY – BUDGET MONITORING

	
COV LUS QHIA:
	
Daim ntawv no yog muab siv ua qhov lees paub tias tau ua raws li IRIS (Include, Respect, I Self-Direct) qhov kev pab cuam tus neeg koom txoj kev kawm. Qhov ua kom tiav daim ntawv no tsis yog ib qhov kom yuav tsum tau ua los ntawm Wisconsin State Statute; tab sis li cas los, qhov ua kom tiav daim ntawv no yog ib qho uas IRIS qhov kev pab cuam txoj cai hais kom yuav tsum tau ua. IRIS tus kws pab tswv yim yuav tsum lees paub tias nws tau saib daim ntawv no lawm.


	LUS NCO CIA:
	Yuav tsum muab tas nrho cov ntaub ntawv khaws cia rau hauv tus neeg koom cov ntaub ntawv thiab yuav tsum muab kom tau rau Department of Health Services (DHS) thaum hais kom muab.

	Nws yog ib qho tseem ceeb kom to taub seb IRIS qhov kev pab cuam laij koj peev nyiaj siv li cas. Nws kuj tseem yog ib qho tseem ceeb kom to taub seb yuav siv koj peev nyiaj li cas los mus ua kom tau raws li koj cov kev xav tau.

	
MUAB KUV PEEV NYIAJ SIV LOS LAIJ LI CAS?
Txhua txhua xyoo, IRIS lub chaw ua hauj lwm pab tswv yim ua kom tiav koj daim Long Term Care Functional Screen (LTC FS). Cov ntaub ntawv uas muab tso nkag rau hauv LTC FS yog mus raws li ib tus txheej txheem (formula). Tus txheej txheem no laij koj “tus kheej peev nyiaj siav” (individual budget estimate). Tus txheej txheem yog ua raws li cov kev siv nyiaj rau kev pab yav dhau los. Qhov no txhais hais tias koj tus kheej peev nyiaj siv tej zaum kuj yuav nce ntxiv los yog txo qis tab txawm tias koj qhov LTCFS nyob li qub. Tom qab koj tsim tau koj Tus Kheej Daim Hom Phiaj Muab Kev Txhawb Zog Thiab Kev Pab (Individual Support and Service Plan, ISSP) los yog koj tus kheej peev nyiaj siv lawm, tus nqi ntawm koj daim hom phiaj ces yog koj “peev nyiaj siv”.

	
KUV YUAV SIV KUV PEEV NYIAJ LOS TSIM KOM TAU TUS KHEEJ IB DAIM HOM PHIAJ MUAB KEV TXHAWB ZOG THIAB KEV PAB LI CAS?
IRIS tus kws pab tswv yim rau koj yog koj tus khub nyob hauv txoj kev tsim kom tau koj daim ISSP. Xub thawj, teev kom tau cov hauj lwm ua tau tshwm sim (outcomes) los ntawm qhov kev pab tu mus sij hawm ntev raws li seb dab tsi yog qhov tseem ceeb rau koj. Cov piv txwv ntawm cov hauj lwm ua tau tshwm sim los ntawm qhov kev pab tu mus sij hawm ntev muaj xws li:
· Kuv xav kom kuv txoj kev noj qab haus huv zoo dua qub.
· Kuv xav nrhiav kom tau ib txoj hauj lwm nyob hauv lub zej zos.

	
Ntxiv mus, koj thiab IRIS tus kws pab tswv yim rau koj yuav tsum teev kom tau cov tswv yim (strategies) uas yuav ua rau txhua txoj hauj lwm kom tau tshwm sim (outcomes). 
Piv txwv: Hauj lwm ua tau tshwm sim:	Kuv xav ua kom kuv txoj kev noj qab haus huv zoo dua qub.
Cov tswv yim yuav ua:			Kuv yuav tso tseg tsis haus luam yeeb los ntawm qhov siv ib daim ntawv mus yuav hom 										tshuaj Chantix (Medicaid Daim Npav Cov Kev Pab). 
						Kuv yuav muab kuv lub cev qoj ua hauj lwm kom ntau tshaj qub los ntawm qhov mus koom 						rau hauv ib qhov chaw qoj tes taw (gym) (IRIS).
						Kuv yuav noj tej khoom uas zoo rau lub cev los ntawm qhov npaj ib pluas noj thiab teev cov 						npe khoom noj uas yuav mus yuav (Tsis tas kom muaj kev pab/kev txhawb zog.)

	Raws li tau hais rau hauv qhov piv txwv no, koj yuav nrhiav kom paub cov tswv yim los ntawm cov kev txhawb thiab kev pab ntawm cov chaw uas muab nyiaj pab xws li IRIS. Tej zaum koj kuj xaiv kom tau ib cov tswv yim uas tsuav yog koj tus kheej cog lus ua kom tau xws li yuav npaj koj pluas noj li cas.

	Koj thiab IRIS tus kws pab tswv yim rau koj yuav tsum teev kom paub cov kev txhawb zog rau txhua txoj hauj lwm ua kom tshwm sim thiab cov tswv yim rau qhov kev pab tu mus sij hawm ntev. Koj yuav tsum xub siv hom muab kev txhawb zog nram qab no ua ntej:
· Cov kev txhawb zog los ntawm lwm tus los yog lub zej zos los yog cov uas tsis tau them nyiaj
· Medicaid daim npav (card) cov kev pab
· Lwm cov kev pab hauv lub zej zos xws li lub Division of Vocational Rehabilitation (DVR)


	Koj yuav tsum tau siv koj peev nyiaj hauv IRIS tom qab siv tas lwm cov kev pab uas muaj rau koj. Ntxiv mus, teev kom paub cov kev pab uas IRIS them nyiaj rau uas koj xav tau thiab tus naj npawb ntawm cov kev pab (number of units). Ces teev kom paub tus yuav muab qhov kev pab thiab khom kom tau tus nqi them raws li kheev ua los mus.
· Koj muaj lub luag hauj lwm los mus to taub koj daim hom phiaj ISSP nrog rau:
· Cov kev pab uas tau pom zoo
· Tus nqi them uas tau pom zoo
· Tus naj npawb ntawm cov kev pab uas tau pom zoo.
· Koj muaj lub luag hauj lwm ua kom koj paub tseeb tias cov kev pab nyob hauv koj daim ISSP yog cov uas them taus thiab ua tau hauj lwm rau koj.
· Koj muaj lub luag hauj lwm qhia rau IRIS tus kws pab tswv yim paub thaum muaj pauv hauv koj cov kev xav tau. IRIS tus kws pab tswv yim rau koj yog tus sau tej yam tshiab rau hauv koj daim ISSP.

	KUV YUAV KHOM COV NQI THEM NROG IB TUS MUAB KEV PAB LI CAS?
Koj muaj cuab kav khom cov nqi them rau cov kev pab uas muab rau koj nrog cov muab kev pab. Cov muab kev pab rau koj muaj lub luag hauj lwm muab ib tus nqi rau koj uas ncaj ncees. Cov nqi them yuav tsum yog muab raws li koj cov kev xav tau thiab muab piv tau rau lwm cov hauv koj cheeb tsam. Koj muaj cai nug ntau tus muab kev pab kom paub lawv tus nqi them rau tib yam kev pab. Thaum uas muab cov nqi los sib piv, nco ntsoov kom yog koj muab tib hom kev pab los sib piv. Koj muaj cai nug tus muab kev pab kom piav rau koj seb lawv muab lawv tus nqi los xam li cas. Qhov no yuav pab koj to taub seb dab tsi yog qhov uas koj yuav npaj siab tau txais raws li ib feem ntawm tus nqi them. Nws kuj tseem pab koj to taub tias vim li cas tus nqi ho siab dua los yog qis dua cov nqi them uas lwm tus muab rau koj. Koj nug tau IRIS tus kws pab tswv yim yog koj tsis tshua paub tseeb seb tus nqi puas phim tsim nyog. Koj muaj cai khom tus nqi nrog cov muab kev pab rau koj tsis hais lub sij hawm twg.

	

YOG TIAS KUV TSIM TSIS TAU IB DAIM ISSP RAWS LI KUV PEEV NYIAJ SIV NE?
Koj muaj cuab kav thov nyiaj ntxiv rau ib qhov kev xav tau uas muaj mus ntxiv tsis tu ncua. Qhov no muab hu tias “kev hloov kho peev nyiaj siv” (budget amendment).  Cov kev thov rau cov kev siv nyiaj ib zaug (one-time expenses) yog muab raws li cov kev thov rau kev siv ib zaug. Cov kev thov rau cov kev siv nyiaj ib zaug kheev yog muab rau yuav ib yam khoom uas tsis nkag rau hauv peev nyiaj siv uas tau khwv yees los. DHS piav cov txheej txheem no nyob hauv Sections 5.7A.1 thiab 5.8D.1 ntawm IRIS Phau Ntawv Tuav Ntawm Tes (Policy Manual): Work Instructions (P-00708A). DHS yog tus pom zoo tas nrho cov kev hloov kho peev nyiaj siv thiab cov kev thov rau kev siv nyiaj ib zaug.
Koj muaj lub luag hauj lwm pab IRIS tus kws pab tswv yim hauv txoj kev muab tej ntaub ntawv rau cov kev thov no.

	
KUV YUAV SIV KUV PEEV NYIAJ KOM MUAJ CHAW RAU LI CAS?
Koj thiab IRIS tus kws pab tswv yim rau koj yuav tsim kom tau cov ntawv tso cai kom mus raws li koj daim ISSP. Cov ntawv tso cai yuav qhia txog hom kev pab uas muab rau koj kom meej, tus naj npawb ntawm cov kev pab, tus nqi them, tus muab kev pab, thiab lub sij hawm uas muab ntawv tso cai yog siv tau ntev li cas. Koj muaj lub luag hauj lwm qhia rau cov uas muab kev pab rau koj kom paub txog cov kev pab uas tau tso cai rau lawv muab seb yog npaum li cas. Tsis txhob teem cov muab kev pab kom ua hauj lwm ntau tshaj qhov uas tau tso cai. Tsis txhob kos npe rau cov ntawv teev sij hawm (timesheets) rau cov kev pab uas tsis tau muab rau koj. IRIS cov kws pab tswv yim thiab DHS yuav taug qab xyuas tus neeg koom txoj kev siv nyiaj tsam lam muaj kev ua txhaum cai thiab siv nyiaj tshaj.
· Yog koj siv nyiaj ntau tshaj qhov uas tau tso cai rau hauv koj daim ISSP, koj yuav tau txo kev siv nyiaj kom txhob tshaj qhov uas tau tso cai. IRIS tus kws pab tswv yim rau koj yuav pab koj tsim kom tau ib lub tswv yim ua rau qhov no.
· Qhov kev pab cuam IRIS kom koj yuav tsum siv koj peev nyiaj raws hli. Thaum koj tsis siv ib qho twg ntawm koj peev nyiaj uas tau pom zoo, nws qhia tau tias koj tsis xav tau IRIS cov kev pab lawm. Koj yuav tau ua hauj lwm nrog IRIS tus kws pab tswv yim rau koj los mus kho qhov no.
· Koj yuav tsum paub tseeb tias tas nrho cov ntawv teev sij hawm (timesheets) thiab cov ntawv ua xa mus kom them nyiaj (claims) haum raws li peev nyiaj siv uas tau pom zoo.

	DHS xyuas zoo heev txhua zaus uas tau siv peev nyiaj tshaj lawm los yog tsis siv peev nyiaj. DHS ua kom ntseeg tau tias IRIS cov chaw ua hauj lwm pab tswv yim thiab cov tuav nyiaj txiag xyuas thiab daws txhua qhov teeb meem. Yog thaum pom zoo li kev siv nyiaj tshaj yog ua txhaum txoj cai, yuav muab qhov teeb meem xa mus rau lwm tus nrog xyuas. Pawg neeg ua hauj lwm xyuas txog kev ua txhaum cai hu ua IRIS Fraud Allegation Review and Assessment (FARA). DHS xa cov kev ua txhaum cai uas muaj pov thawj pom tias muaj tiag mus rau Office of the Inspector General (OIG). Muaj ib txhia, OIG xa qhov teeb meem mus rau lub Department of Justice (DOJ). DHS yuav rho cov neeg koom lub npe tawm ntawm qhov kev pab cuam IRIS mus raws li cov nqi lus ntsig txog txoj kev siv nyiaj nram qab no:
· Tswj txoj kev siv nyiaj tsis ncaj.
· Muaj pov thawj pom tias muaj kev ua txhaum cai, los yog
· Tsis siv nyiaj
Thov mus saib IRIS Phau Ntawv Tuav Ntawm Tes (Policy Manual): Work Instructions Section 7.1A.1 kom paub ntxiv.

	Thov nco ntsoov ua kom tiav phab ntawv kos npe.






	Qhov kuv kos npe rau hauv qab no qhia txog cov nqi lus nram qab no:
· IRIS tus kws pab tswv yim rau kuv tau saib daim ntawv no thoob plaws nrog kuv.
· Kuv yeej muaj lub cib fim los mus nug IRIS tus kws pab tswv yim rau kuv txog daim foos no.
· IRIS tus kws pab tswv yim rau kuv tau teb kuv cov lus nug.
· Kuv to taub daim ntawv qhia no raws li tau muab rau kuv.
· Kuv to taub tias yog kuv muaj lus nug txog txoj kev siv peev nyiaj los yog txoj kev tsom kwm taug qab xyuas kev siv nyiaj yav tom ntej, kuv yuav tsum nug tau IRIS tus kws pab tswv yim rau kuv.


	KOS NPE – Tus Neeg Koom Rau Kev Pab Cuam
	Hnub Kos Npe

	
	

	KOS NPE – Tus Neeg Sawv Cev Raws Cai (Yog muaj)
	Hnub Kos Npe

	
	

	Qhov kuv kos npe rau hauv qab no qhia tau tias kuv tus kheej tau saib daim ntawv no ua ke nrog tus neeg koom rau kev pab cuam thiab/los yog tus sawv cev raws cai thiab tau muab lub cib fim rau lawv nug tej lus uas lawv muaj.

	KOS NPE – IRIS Tus Kws Pab Tswv Yim
	Hnub Kos Npe

	
	

	Thov kos rau ib qho hauv qab no:
[bookmark: Check1]|_| Kev Cob Qhia Thawj Zaug (Initial Orientation)
[bookmark: Check2]|_| Kev Mus Saib Txwm Xyoo (Annual Visit)
[bookmark: Check3]|_| Kev Muab Cov Ntaub Ntawv Los Xyuas Dua thiab Kho Rau (Record Review Remediation)




